
International Journal of Scientific and Research Publications, Volume 14, Issue 5, May 2024                                                           ISSN 2250-3153  

 

 117 

 

ГЛОБАЛЛАШУВ ЖАРАЁНЛАРИНИНГ 

ЧУҚУРЛАШУВИДА ДАВЛАТ ҲОКИМИЯТИ ВА 

БОШҚАРУВИ ОРГАНЛАРИ 
 

Бахтиёр Қудратов* 

 
* мустақил изланувчиси, Гулистон давлат университети (Ўзбекистон)  

 

 

 

Айни пайтда бутун дунё қонун устуворлиги ва глобал бошқарув принциплари бузилишидан азият чекмоқда 

дейди Ж.Сорос. Европа ва Америка эса ўзининг ички муаммолари билан банд ва бунинг натижасида дунёнинг бошқа 

қисмларида ҳокимият қашшоқлиги юзага келди. Кўплаб инсонлар жабрланишига сабаб бўладиган ҳал этилмаган 

сиёсий инқирозлар мавжуд ва буни Суриядаги гуманитар фалокат мисолида ҳам кўриш мумкин1. БМТ Хавфсизлик 

кенгашининг доимий беш аъзоси ўртасида келишувнинг йўқлиги Сурия каби мамлакатларда гуманитар фалокатни 

кучйатирмоқда – бу об–ҳавонинг глобал исишининг деярли монесиз ривожланиш имконини бераётганини айтмаса 

ҳам бўлади. Бироқ, бир неча йил ичида ўз қарорини қабул қилиш зарурлигига олиб келадиган Хитой 

бошқотирмасидан фарқли ўлароқ, глобал бошқарувнинг йўқлиги чексиз давом этиши мумкин2. 

 Икки юз йил давомида АҚШдаги икки партияли тизим яхши ишлади, негаки ҳар икки томон умумий 

сайловларда порлоқ келажак учун курашиши лозим эди. Аммо, сўнгги вақтда партия фаоллари томонидан 

бошқариладиган праймерларнинг умумий сайловларда қўли баланд келмоқда3. 

Ўзбекистонда 1991 йилдан 2000 йилгача бўлган тарихий давр “миллий давлатчилик асосларини 

шакллантириш, ислоҳотлар ва ўтиш даврининг дастлабки босқичи”4 сифатида баҳоланади. Бу босқич тоталитар 

тузум, маъмурий-буйруқбозлик методларидан демократик жамиятга ўтиш даври сифатида ифодаланган эди. Ушбу 

босқични ижтимоий-фалсафий нуқтаи назардан “одамлар учун мутлақ янги фалсафий ҳаёт” сифатида бир сифат 

ҳолатдан иккинчисига ўтиш деб баҳоласа бўлади5. 

Ўзбекистонда ўтиш даври ўта оғир ва мураккаб ижтимоий-сиёсий шароитда бошланган эди. Собиқ СССР 

ҳудудида пайдо бўлиб бошқа суверен давлатлардан фарқли равишда Ўзбекистон аҳоли турмуш даражаси ниҳоятда 

паст даражага тушиб қолганини ҳисобга олган ҳолда, кучли ижтимоий сиёсат юритишга алоҳида эътибор қаратди, 

айни пайтда суд-ҳуқуқ, социал-иқтисодий, ижтимоий-сиёсий соҳаларда туб ислоҳотларни амалга оширишни ҳам ўзи 

учун энг устувор вазифа этиб белгилади. 

Қисқа муддат мобайнида Ўзбекистонда дунёда ўхшаши кам бўлган, ўтиш даврининг пухта ўйланган ўзига 

хос концепцияси, тараққиёт стратегияси ишлаб чиқилди. Ривожланишнинг танланган йўли аввал-бошдан 

конституциявий асосга эга бўлиб, халқимизнинг хоҳиш иродасини тўла акс эттирар эди. 

Ўтиш даврининг ана шу стратегик дастури яхлит, уч таркибий қисмдан иборат: 1) ижтимоий жиҳатдан 

йўналтирилган бозор иқтисодиёти миллий модели моҳиятининг тавсифи (характеристикаси); 2) қатъий 

 
1 Soros G. It is time to stand up for the European Union // The Financial Times. – 2014. – March 13. 
2 Soros G. The World Economy’s Shifting Challenges // Project Syndicate. – 2014. – January 2. 
3 Шу ерда. 
4 Каримов И.А. Ўзбекистоннинг 16 йиллик мустақил тараққиёт йўли. Ўзбекистон Республикаси Олий Мажлиси, Вазирлар Маҳкамаси ва 
Президент Девонининг Ўзбекистон мустақиллигининг 16 йиллигига бағишланган қўшма мажлисидаги маъруза. 2007 йил 30 август. 
5 Каримов И.А. Ўзаро ҳамкорлик асосида тараққиёт сари. Халқаро саноатчилар ва тадбиркорлар конгресси кенгаши мажлисидаги нутқ. 

Тошкент, 1994 йил 25 январь. 

марказлаштирилган маъмурий-буйруқбозлик тизимидан хўжалик юритишнинг бозор муносабатларига асосланган 

йўлига ўтишнинг энг муҳим принциплари; 3) иқтисодий ислоҳотларни амалга ошириш, тангликдан чиқиб олиш, 

барқарорликни ва муқим ижтимоий-иқтисодий ривожланишни таъминлашнинг аниқ йўналишлари6. 

Ўзбекистонда бу борада тоталитар тизимдан эркин бозор иқтисодиётига, демократик фуқаролик жамиятига 

ўтишнинг тайёр моделлари йўқ ва бўлиши ҳам мумкин эмас, деган қарашга таянилганини таъкидлаш лозим. Ушбу 

модель ўтиш даврига хос бошқа хорижий моделларининг (Германия, Жанубий Корея, Туркия, Аргентина, Польша 

моделлари) энг яхши жиҳатларини ўзимизнинг миллий анъана ва қадриятларимиз билан уйғунлаштирган ҳолда, 

миллий манфаатларимиз асосида бойитиш туфайли юзага келган. Ўзбекистон модели ҳуқуқий демократик давлат 

қуриш бўйича юксак мақсад қуриш йўлидаги вазифаларни амалга ошириш учун тарихий анъана ва қадриятларни 

сақлаб қолиш, замон талаблари асосида бойитиш ва ривожлантириш, миллий ва умумбашарий тажрибалар уйғунлиги 

ғояси негизига қурилмоқда.  

Ўзбекистондаги ўтиш даврининг ўзига хос хусусиятлари қуйидагича: босқичма-босқичлик; вертикал бўйича 

самарали бошқарув; ўтиш дастурини амалга оширишда изчиллик; тадрижийлик; мамлакатимизда амалга 

оширилаётган демократик, сиёсий, иқтисодий ўзгаришларнинг барқарорлиги; ортга қайтмаслиги7. 

Ўтиш даврининг асосий принциплари ўзбек моделининг машҳур беш тамойилида ўз ифодасини топган. 

Мазкур тамойиллар ўтиш даврининг мазмун-моҳиятини яққол акс эттиради. 

Ўзбекистонда давлат ўтиш даврида бош ислоҳотчи вазифасини ўз зиммасига олган. Бу ўтиш давридаги 

мураккаб муаммоларни фақат давлат ҳал этишига қодир экани билан изоҳланади. Ҳақиқатан ҳам ўтиш даврида 

жамиятда тинчлик ва барқарорликни асраш, халқни ягона мақсад йўлида бирлаштириш, турли деструктив, бузғунчи 

кучларнинг қаршилигига йўл қўймаслик, аҳоли манфаатларини ишончли таъминлаш, жамиятнинг ўта бойлар ва ўта 

камбағаллар тоифаларига бўлиниб, улар ўртасида антогонистик зиддиятларнинг кучайишига йўл қўймаслик каби 

ғоят ўткир масалаларни фақат уюшган кучли давлат муваффақиятли ҳал этиши мумкин эканини Ўзбекистоннинг 23 

йиллик мустақил тараққиёт йўли тасдиқлаб турибди.  

Ўтиш даврида давлатнинг ислоҳотчилик роли демократия ва бозорга ўтиш йўллари ҳамда ислоҳотларнинг 

асосий устувор йўналишларини ишлаб чиқишда айниқса яққол намоён бўлди, давлат ўз институтлари орқали ана шу 

йўналишнинг сиёсий-ҳуқуқий, иқтисодий-молиявий асосларини ишлаб чиқди, энг муҳими, аниқ умуммиллий 

дастурлар доирасида  уларни амалга оширишнинг йўллари, усул ва механизмларини белгилади, бу жараённинг барча 

босқичларига етакчилик қилиб, бу борада зарур сабоқ ва хулосаларни умумлаштириб борди. Ўтиш даврида 

Ўзбекистонда давлат томонидан амалга оширилган фаолият инсонпарварлиги билан алоҳида ажралиб турди. У  

ижтимоий кескин зиддиятларга йўл қўймади, уларнинг олдини олиш бўйича комплекс чоралар қабул қилди. 

Давлатнинг инсонпарварлиги ана шундай кучли ижтимоий сиёсатда, “Ислоҳотлар-ислоҳот учун эмас, аввало инсон 

учун”  деган тамойилда акс этган.  

Ўтиш даврида қабул қилинган қонунларни амалда қўллашга қодир кучли ижро ҳокимияти тузилмалари, 

унинг марказ ва жойлардаги самарали бошқарув тизимини яратиш, фуқароларнинг конституциявий ҳуқуқ ва 

эркинликларини ҳимоя қилиш, сиёсий ва иқтисодий ислоҳотларни амалга оширишда жуда зарур эди.  

Ўзбекистондаги ўтиш даври, авваламбор, жойлардаги ҳокимият органларига етарлича эркинлик бериш, айни 

вақтда уларнинг масъулиятини оширишни англатар эди. Бу борада ҳокимлик институти, маҳалла институти каби 

 
6 Каримов И.А. Ўзбекистон бозор муносабатларига ўтишнинг ўзига хос йўли. – Т.: Ўзбекистон, 1993 й. 
7 Каримов И.А. Танлаган йўлимизнинг тўғрилигини ҳаёт тасдиқламоқда. 1996 йил 5 июль. 

бошқарув органлари мақомининг аниқ белгилаб қўйилгани муҳим аҳамиятга эга бўлди. Шу тариқа Ўзбекистонда 

ҳудудлар кўплаб масалаларни ҳал қилиш бўйича етарлича ҳуқуқ ва ваколатларга эга бўлди.   

Айни шу асосда ўтиш даврининг дастлабки йилларида мамлакатимизда катта ва муҳим ишлар амалга 

оширилди. Энг асосийси, янги Конституция – мамлакатимизнинг Асосий қонуни қабул қилинди, ўтиш жараёнининг 

ҳуқуқий асослари яратилди, тегишли қонун ва қарорлар, меъёрий ҳужжатлар ишлаб чиқилиб, ҳаётга татбиқ этилди. 

Давлат бошқаруви, вазирликлар, ташкилот ва корхоналарнинг тузилиши, функцияси, фаолият мезони тубдан 

ўзгарди. Давлат ҳокимиятининг таркиби, унинг қонунчилик, ижро ва суд  тизими тубдан янгиланди, уларнинг ишлаш 

шакли ва услуби ўзгарди, тоталитар тизим сарқитларига тезда барҳам берилди. Ўтиш даврида, миллий 

давлатчиликнинг шаклланишида давлатнинг бундай масъулиятли роли ўзини тўлиқ оқлаганини бугунги ҳаётнинг 

ўзи кўрсатмоқда8.  

Ўтиш даври шароитида, фуқаролик жамияти асосларини шакллантириш жараёни юз бераётган бир пайтда 

Ўзбекистон аҳолиси турли қатламларининг манфаатларини ифода этиши лозим бўлган кенг тармоқли, кўппартияли 

тизим каби демократик институтлар ҳамда бошқа жамоат ташкилотларининг қарор топиши ҳам муҳим аҳамият касб 

этмоқда. Шу билан бирга, демократиянинг сифати партиялар сонининг кўп бўлиши билан белгиланмаслигини ҳам 

ёдда тутиш даркор. Партияларнинг пайдо бўлиши, уларнинг сони, дастурий йўл-йўриқларининг ўзига хослиги ва 

ҳоказолар эса ижтимоий манфаатлар йиғиндиси ва жамланиши орқали табиий йўл билан белгиланмоғи керак. Сиёсий 

партиялар мавжуд бўлишининг асосий ва бирдан-бир принципи давлатнинг конституциявий меъёрларини ҳурмат 

қилиш ва уларга риоя этишдан иборат бўлмоғи лозим9. 

Ўтиш даврида Ўзбекистонда миллий ва бошқа жамоатчилик ҳаракатлари, шунингдек, ёшлар, диний, 

маданий ҳаракатлар бамисоли ёшариш фаслини бошдан кечирмоқда. Мустақиллик арафасида ва унинг дастлабки 

йилида кўзга ташланган айрим кераксиз шовқин-суронлардан, ортиқча ҳиссиётга берилишидан реал ҳақиқат сари 

ўтиш, иқтисодий ва сиёсий аҳволни ҳушёр кўз билан баҳолаш уларни ўз фаолиятини замон талаблари асосида, 

оқилона ва самарали ташкил этишга даъват этмоқда10.  

Ана шу мустаҳкам пойдевор асосида мамлакатимизни жадал ислоҳ этиш ва модернизация қилишнинг янги 

даври – миллий тараққиётимизнинг кейинги мантиқий босқичи 2001 йилдан бошланди. Ўтиш даври ва миллий 

давлатчиликни барпо этиш шароитида объектив зарурат бўлган  кучли давлатдан – кучли фуқаролик жамиятига 

изчил ва босқичма-босқич ўтишга эришиш ушбу даврда давлат тизимини ислоҳ этишнинг асосий ва ҳал қилувчи 

вазифаси этиб белгиланди11.  

Ўзбекистонда демократлаштириш жараёни ўзига хос объектив қонунларга мувофиқ ривожланди ва 

ривожланмоқда. Мамлакатимизда эски тоталитар тизимдан эркин бозор иқтисодиётига, давлат тузилмаларини 

демократлаштиришга ўтиш моделининг ўзини тўла оқлаган тажрибаси амалда мавжуд эмаслигини ҳам қайд этиш 

адолатдан бўлур эди12.  

 
8 Каримов И.А. Ҳозирги босқичда демократик ислоҳотларни чуқурлаштиришнинг муҳим вазифалари. Биринчи чақириқ Ўзбекистон Республикаси 
Олий Мажлисининг VI сессиясида сўзланган нутқ, 1996 йил 29 август. 
9 Каримов И.А. Ўзбекистон XXI аср бўсағасида: ҳавфсизликки таҳдид, барқарорлик шартлари ва тараққиёт кафолатлари. Т. 7, Т., “Ўзбскистон”, 

1998. 
10 Каримов И.А. Б Бунёдкорлик – фаровон ҳаёт асоси. Ўзбекистон Республикаси Олий Мажлисининг IV сессиясида сўзланган нутқ, 1995 йил 21 

декабрь. 
11 Каримов И.А. Ўзбекистоннинг 16 йиллик мустақил тараққиёт йўли. Ўзбекистон Республикаси Олий Мажлиси, Вазирлар Маҳкамаси ва 
Президент Девонининг Ўзбекистон мустақиллигининг 16 йиллигига бағишланган қўшма мажлисидаги маъруза. 2007 йил 30 август. 
12 Каримов И.А. Юқори малакали мутахассислар-тараққиёт омили. Ўзбекистон Республикаси Президенти ҳузуридаги Давлат ва жамият 

қурилигиши академияси очилишидаги нутқи. 1995 йил 3 октябрь. 

Ўзбекистонда демократлаштириш узоқ ва узлуксиз жараён сифатида режалаштирилган бўлиб, бу реал ҳаёт 

талабларига тўла мос келади. Мустақил Ўзбекистон қaрийб йигирма уч йил oлдин бoшлaгaн мaмлaкaтимизни ислоҳ 

этиш жaрaёнида энг муҳими эски тизимдан бутунлай воз кечиб, жамиятни дeмoкрaтлaштириш ва янгиланиш йўлидан 

дадил бораётганимиз ва бу жараённинг ҳеч қачон ортга қайтмайдиган, қатъий ва изчил тус олганидир. Амалга 

оширилаётган ислоҳотлар юқорида айтилган соҳаларда ягона мақсад сари қаратилган муштарак вазифа ва ғоялар 

билан ўзаро боғлиқ бўлган. 

Демократлаштиришнинг умумий, энг асосий элементии – охир-оқибат демократик фуқаролик жамиятини 

шакллантирадиган принципларни танлаш ва риоя қилиш билан боғлиқ. 

Ўзбекистон шароитида демократлаштириш жараёнининг ўзига хос хусусиятлари аввал-бошдан қуйидагича 

бўлган эди: биринчидан, унинг изчиллиги ва босқичма-босқичлиги бўлиб, бу соҳада инқилобий сакрашлар 

номақбулдир; иккинчидан, одамларнинг турмуш даражаси, тафаккури ва ижтимоий савияси билан демократик 

ўзгаришлар даражаси ва суръати уйғун тарзда кечиши зарур; ислоҳотлар моделини четдан нусха олиб, кўр-кўрона 

кўчириш асло ярамайди; учинчидан, демократик институтлар халқимиз миллий маданиятининг ўзига хос 

жиҳатларини, унинг табиатини ўзида мужассам этмоғи керак - Ўзбекистон жамияти жамоатчилик ғоясига, умумий 

манфаатлар бирлигига, ижтимоий фикр устуворлигига асосланади, демократиянинг Ғарб намунаси кўп ҳолларда 

индивидуализм фалсафасига таянади ва оммани ҳаддан ташқари сиёсийлаштиришга олиб келади13. 

Ўзбекистонда амалга оширилаётган ўзига хос демократлаштириш шаклига кўра, демократик меъёрлар 

халқимизнинг умуминсоний қадрятларга, хоҳиш-иродаси, орзу-интилишларига тўла жавоб беради, ўзининг моҳияти, 

мақсади ва маъноси билан мамлакатимиз танлаган тараққиёт йўлининг қоида ва тамойилларига уйғун ва 

ҳамоҳангдир14. Демократлаштириш жараёнини чуқурлаштиришда, авваламбор, миллий ўзига хослик, халқимиз 

менталитети, бетакрор анъана ва қадриятларимиз,  тафаккур тарзимиз каби муҳим жиҳатлар ҳисобга олинмоқда.  

Ўзбекистонда демократлаштириш маҳаллий ҳокимият ва бошқарув  органлари – вилоят, шаҳар ва туман 

ҳокимиятларининг жойлардаги муҳим  масалаларни ҳал қилишдаги ролини ошириш ва мустаҳкамлашда ўз 

ифодасини топди. Ижтимоий адолат принципларини амалга оширишда фуқароларни ўзини ўзи бошқариш органлари 

– маҳаллаларнинг таъсири кучайди. Бошқарув тизимида қуйи хўжалик тузилмалари, корхоналарнинг ўзлари, 

уларнинг ихтиёрий бирлашувига эркинлик берилмоқда15. 

Ҳокимиятнинг уч тармоғи бўйича вертикал тизим фаолияти нуқтаи назаридан давлат бошқаруви маҳаллий 

органлари раҳбарлари институтининг эволюциясини кузатиш қизиқарлидир – чунки собиқ СССРнинг сўнгги 

давридаги “қайта қуриш” йилларида коммунистик партия ҳудудий қўмиталарининг монополияси йўқ қилиниб, 

маҳаллий вакиллик органларининг роли оширилган эди. Қирғизистонда акимлар (akim) (давлат ҳудудий маъмурияти 

бошлиғи), Қозоғистонда эса (президент ва ҳокимият вакили бўлган ҳудудий маъмурият бошлиғи), Туркманистон 

хяким (hyakim) ва Тожикистонда раис (rais) (ҳар иккиси президент вакиллари, ҳудудий ижро ҳокимияти 

бошлиқлари), Ўзбекистонда ҳоким (hokim) (президентнинг расмий вакили бўлиб, вакиллик ва ижро этувчи 

ҳокимиятга раҳбарлик қилади), Грузияда гамгебели16 (gamgebeli), Озарбайжонда башчи17 (bashi), Афғонистонда вали 

 
13 Каримов И.А. Ўзбекистоннинг сиёсий-ижтимоий ва иқтисодий истиқболининг асосий принциплари. Ўзбекистон Республикаси Олий Мажлиси 

биринчи сессиясидаги маъруза. 1995 йил 23 февраль; Каримов И.А. Ўзбекистон иқтисодий ислоҳотларни чуқурлаштириш йўлида. 1995 й. 
14 Каримов И.А. Ҳозирги босқичда демократик ислоҳотларни чуқурлаштиришнинг муҳим вазифалари. Ўзбекистон Республикаси Олий Мажлиси 

биринчи чақириқ VI сессиясидаги маъруза. 1996 йил 29 август. 
15 Каримов И.А. Ўзбекистон иқтисодий ислоҳотларни чуқурлаштириш йўлида. 1995 й. 
16 Қаранг: Болашвили П. Особенности реформирования национальной системы управления в Грузии // Веб-сайт журнала «Городское управление» 

- emsu.ru. 
17  Эcra hakimiyyətinin baюзэsэ. 

(vali), шунингдек Арманистонда марзпетлар (marzpet)  Ереван мэридан ташқари) – ушбу барча ўзига хос институтлар 

ҳар бир давлатнинг ўзига хослигини ифодалайди, аммо тажриба улар бир хилда самарали бўлмаганини кўрсатди.  

Давлат бошқаруви маҳаллий органлари бошлиқлари институтлари фаолиятининг турли мамлакатларда 

турлича самара бергани сабабларидан бири – уларнинг ҳокимиятнинг маҳаллий вакиллик органлари билан ўзаро 

муносабати турлича экани орқали изоҳланади. Масалан, Қозоғистонда бундай муносабатнинг қонунчилик базаси 

1998 ва 2007 йиллардаги конституциявий ислоҳотлар даврида, 2000 йилги Конституциявий Кенгаш қарори билан бир 

неча бор қайта кўриб чиқилган эди – натижада акимлар “маслиҳат” деб аталадиган (маҳаллий вакиллик 

органлари)дан фарқли равишда кўп, хусусан, бюджет масалаларини ҳал қилишда катта имкониятга эга бўлди. Россия 

ва МДҲнинг ёш мустақил мамлакатларида бу каби ва бошқа янгиланишлар умумий вертикал ҳокимиятни 

мустаҳкамлаш тенденциясида кўзга ташланди.  

1992 йилда иқтисодиётни бозор муносабатларига ўтказиш шароитида ижроия ҳокимиятини мустаҳкамлаш 

зарурлиги муносабати билан Ўзбекистон Республикаси Олий Кенгаши Ўзбекистон Республикасининг вилоятлари, 

туман ва шаҳарларида вакиллик ҳокимиятига ҳамда ижроия-бошқарув ҳокимиятига бошчилик қиладиган ҳокимлар 

лавозимини таъсис этиш ҳақида қарор қилди. 

Вилоятларнинг ҳокимлари Ўзбекистон Республикасининг Президентига ва жойлардаги тегишли халқ 

депутатлари кенгашларига ҳисоб беради, Президентнинг жойлардаги расмий вакиллари ҳисобланади. Улар 

Ўзбекистон Республикасининг Президенти томонидан тегишли халқ депутатлари кенгашлари қарори асосида 

тайинланади ва лавозимидан озод қилинади. Туман ва шаҳарларнинг (Тошкент шаҳри бундан мустасно) ҳокимлари 

тегишли вилоят ҳокими томонидан тайинланиб, халқ депутатлари тегишли туман, шаҳар кенгашлари томонидан 

тасдиқланади; шаҳарлардаги туманларнинг ҳокимлари тегишли шаҳар ҳокими томонидан тайинланиб, тегишли халқ 

депутатлари кенгаши томонидан тасдиқланади; туман ва шаҳарларнинг ҳокимлари ўзларидан юқори турадиган 

ҳокимларга ва тегишли халқ депутатлари кенгашларига ҳисоб беради. 

Ҳокимлар бошчилигидаги халқ депутатлари вилоят, туман ва шаҳар кенгашлари маҳаллий аҳамиятга молик 

барча масалаларни умумдавлат манфаатлари ҳамда тегишли ҳудудида яшаётган фуқароларнинг манфаатларидан 

келиб чиққан ҳолда ҳал этадилар, Ўзбекистон Республикасининг қонунларини, Президент фармонларини юқори 

давлат идораларининг қарорларини амалга оширадилар, халқ депутатлари қуйи кенгашларининг фаолиятига 

раҳбарлик қиладилар, мамлакатимиз ва маҳаллий аҳамиятга молик масалаларни муҳокама қилишда қатнашадилар. 

